
Sarajevo, 14.07.2011.








Na osnovu člana 189. Pravila Muzičke akademije u Sarajevu – Novi prečišćeni tekst, a u skladu sa čl. 5. st. 2. i 3. Pravila studiranja za drugi ciklus studija na Univerzitetu u Sarajevu – prečišćeni tekst, Nastavno-umjetničko vijeće Muzičke akademije, na sjednici od 14.07.2011. godine, donijelo je
O D L U K U

o dopuni Pravila studiranja za II. Ciklus studija na Univerzitetu u Sarajevu  - prečišćeni tekst broj: 01-38-275/11 od 29.12.2010. godine 

za Muzičku akademiju u Sarajevu
Član 1.

Opšti uslov za upis na II. Ciklus studija je završen četvorogodišnji studij (I. Ciklus studija) Muzičke akademije - odgovarajući odsjek/ smjer i 240 studijskih kredita.

Kandidati koji su završili četvorogodišnji studij po predbolonjskom NPP, kandidati sa drugih muzičkih akademija ili kandidati strani državljani natječu se na konkursu pod istim uslovima, što podrazumijeva da im je priznato 240 studijskih kredita.
Kandidati, pod uslovom da su ispunili uvjet iz stava 1. i 2. ovog člana, imaju pravo upisa i na programe iz drugih oblasti odnosno odsjeka ili smjera koji se razlikuje iz oblasti odnosno odsjeka ili smjera I. Ciklusa studija koje su završili na Muzičkoj akademiji pod sljedećim uslovima:

Odsjek za dirigovanje:

Smjer orkestarsko dirigovanje

Smjer horsko dirigovanje

Kandidati koji su završili studij orkestarskog dirigovanja/horskog dirigovanja mogu upisati studij horskog dirigovanja/orkestarskog dirigovanja ukoliko polože prijemni ispit.
Odsjek za gudačke instrumente i gitaru:

Smjer za violinu

Smjer za violu

Kandidati koji su završili studij violine/viole mogu upisati studij viole/violine ukoliko polože prijemni ispit.
Odsjek za muzikologijui etnomuzikologiju:

Smjer muzikologija:

Kandidat prije polaganja prijemnog ispita mora položiti gradivo sljedećih predmeta:

· Historija muzike u BiH I-II

· Historije muzike I-VIII

Smjer etnomuzikologija:

Kandidat prije polaganja prijemnog ispita mora položiti gradivo sljedećih predmeta:

· Muzički folklor I-VIII

· Etnomuzikološka istraživanja i terenski rad I-VI

Odsjek za muzičku teoriju i pedagogiju:

Kandidat prije polaganja prijemnog ispita, zavisno od oblasti na koju konkuriše, mora položiti gradivo sljedećih predmeta:

· za oblast solfeggio: Solfeggio I-VIII

· za oblast harmonija: Harmonija I-VI

· za oblast kontrapunkt: Kontrapunkt I-IV

· za oblast muzički oblici i stilovi: Muzički oblici i stilovi I-IV

· za oblast metodika muzičke nastave: Metodika muzičke nastave I-VI

Član 2.

U prijavnom obrascu kandidati su dužni da naznače odsjek/ smjer koji žele upisati te ime mentora kod kojeg žele studirati glavni predmet zanimanja, kao i da naznači ime i zvanje korepetitora (ukoliko mu je neophodan). 
Kandidat je dužan da obezbijedi korepetitora, što će se obavezno naznačiti u tekstu Konkursa. 
U suprotnom kandidat neće moći pristupiti provjeri.

Konačnu odluku o mentorima donosi Nastavno-umjetničko vijeće (NUV). 

NUV može u objektivnim ili izuzetnim slučajevima kandidatu dodijeliti drugog mentora od onog kojeg je kandidat naznačio.

Član 3.

Za sve kandidate koji ispunjavaju uslove konkursa organizuje se provjera pod istim uslovima. 

Provjera se organizuje u skladu sa Pravilnikom o obimu i sadržaju kvalifikacionog ispita za drugi ciklus studija. 

O tehničkim detaljima organizacije brine se prodekan za nastavu.

Član 4.

Provjera (za II. Ciklus studija na umjetničkim odsjecima) se organizuje za svakog kandidata pojedinačno. 

Provjera se sastoji od predstavljanja kandidata i razgovora s kandidatom. 

Provjera je javna i poželjno je da prisustvuju svi članovi matičnog Odsjeka. 

Dekanat će obezbijediti da se svako predstavljanje kandidata snima. 

Snimak se pohranjuje na CD koji se ulaže u dosije kandidata sa ostalim dokumentima.

Član 5.

Provjera (za II. Ciklus studija na teoretskim odsjecima: muzikologija/ etnomuzikologija i MTP) može biti pismena (grupno) ili usmena (pojedinačno za svakog kandidata), ili i jedna i druga. 

Rezultati pismene provjere i ostali dokumenti ulažu se u dosje kandidata.

Član 6.

Komisije za provjeru obrazuju se iz reda nastavnika Akademije, o čemu odluku donosi NUV. 

Komisija ima 3 člana.

Nakon završetka provjere i dogovaranja svaki član komisije autonomno upisuje svoju ocjenu u formular.

Ukoliko jedan član komisije ima negativno mišljenje u smislu ekstremne razlike u ocjeni u odnosu na druga dva člana, konačnu odluku donosi NUV.

Član 7.

Ocjena je jedinstvena za umjetničko predstavljanje kandidata i razgovor, odnosno za pismeni dio, usmeni dio i razgovor. 

Ocjena i bodovi izražavaju se prema sistemu ocjenjivanja i bodovanja iz I. Ciklusa studija prema utvrđenoj skali.

Originalni formular se ulaže u dosije kandidata sa ostalim dokumentima.
Član 8.

Nakon obavljene provjere bodovi stečeni na provjeri objedinjuju se sa bodovima koji su stečeni na osnovu prosjeka ocjena, i to 40% bodova po osnovu prosjeka ocjena i 60% bodova na provjeri.

Nakon obavljenog bodovanja ovih stavki kandidat mora imati minimalno 40,00 bodova kako bi bio rangiran. Kandidati ispod 40,00 bodova nisu prošli provjeru.

Centralna komisija koju imenuje NUV podnosi jedinstveni izvještaj i rang listu NUV-u za sve kandidate koji su pristupili provjeri.
Član 9.

Angažman izvođačkih ansambala obezbjeđuje sam kandidat.

Muzička akadamija može u skladu sa svojim mmogućnostima shodno stavu 1. pomoći u realizaciji angažmana izvođačkih ansambala.

Član 10.

Odluka o dopuni Pravila studiranja za II. Ciklus studija na Univerzitetu u Sarajevu za Muzičku akademiju u Sarajevu čini sastavni dio Pravila studiranja za II. Ciklus studija na Univerzitetu u Sarajevu i stupa na snagu danom donošenja, a primjenjivat će se od šk. 2011/12. godine i bit će objavljena na web stranici i oglasnoj tabli Muzičke akademije.

Član 11.

Donošenjem ove Odluke prestaje važiti Odluka o dopuni Pravila studiranja za II. Ciklus studija za Muzičku akademiju u Sarajevu broj: 02-1-544/3-10 d 05.07.2010. godine. 
DEKAN

Dostavljeno:







Prof. dr. Ivan Čavlović

· članovima Vijeća

· na oglasnu tablu

· sekretaru

· arhivi Vijeća

· a/a

